
Laurdag sprang om lag 
220 framneselevar det 
årlege misjonsløpet. 
Pengane frå årets løp går 
til å byggja ein landsby for 
heimlause born i Kenya. 
Sjur Mikal Dolve

redaksjon@hf.no

I 90 minutt sprang elevane på 
Framnes kristne vidaregåande 
skule rundt og rundt ei løype på 
om lag 500 meter. Til saman gav 
sponsorane over 725.000 kroner. 

Sponsorane var skaffa på føre-
hand av elevane sjølve. Familie, 
vener og bedrifter sponsa med 
anten ein fast sum som blei donert 
uansett, eller ein sum som vart 
lagd til for kvar runde deltakarane 
sprang. 

I år går pengane som tredje-
klassingane på Framnes kristne 
vidaregåande skule samlar inn, til 
eit prosjekt i Voi i Kenya. Målet 
med prosjektet, som er i regi av 
North-South Partnership Aid, er å 
byggje ein barnelandsby for heim-
lause born.

Likar å bidra
– Det var litt kaldt på øyro å sprin-
ga i fem grader og vind, fortel Ru-
nar Løvfall. 

Løvfall og kameraten Joachim 
Nordbø deltok både fordi det var 
del av ein obligatorisk skuledag 
og fordi dei synest det er kjekt å 
kunna bidra til å gjera livet enkla-
re for borna dei hjelper i Kenya. 
Sidan gutane berre vart sponsa 
med ein fast sum, sprang dei berre 
dei fem rundane alle måtte fullfø-
ra. Løvfall var nøgd både med dei 
om lag 2.300 kronene han samla 

inn og med stemninga. 
– Det er kjekt når folk kler seg 

ut og lagar litt liv, seier han.

Verkar samlande
Gjennom året samlar framnesrus-
sen inn pengar til misjonsprosjek-
tet også på andre måtar. Allereie 
har dei tent over 50.000 kroner på 
basar, 10.000 kroner på bøssebe-
ring og 7.000 kroner på å ha kiosk 
på Torgdagen i Norheimsund 10. 
september. Dei planlegg mellom 
anna å arrangera talentiade, rus-
serevy og nyttårsball, og å halda 
fram med kioskdrifta på Framnes. 

Sjølve barnelandsbyen skal 
byggjast i eit tun av ni hus der åtte 
born og ei ”mor” skal bu. Også 
ein barnehage og ein skule skal 
byggjast. Til saman gir dette mat, 
husly, utdanning og omsorg til 72 
born. Planen til North-South Part-
nership Aid er at det skal byggjast 
fleire slike tun framover. Eigedo-
men der tuna er planlagt bygde, er 
allereie donert, men papirarbeidet 
er ikkje i orden enno. 

– Det er kjekt å kunna utgjera 
ein skilnad og bidra til noko som 
er større enn seg sjølv og sin eigen 
skule. Me er veldig nøgde med 
prosjektet i år. At heile skulen er 
engasjert, er inspirerande å sjå. 
Det er svært samlande for skulen 
og trinnet å ha eit slikt prosjekt, 
fortel Markus Andersland, mi-
sjonsprosjektleiar i år saman med 
Synne Anmarkrud Vigane. 

I september vitja dei områ-
det der landsbyen skal byggjast i 
Kenya.

Sprang og sprang 
for born i Afrika

Ordensmakt: Martha Andersland 
stilte med heimelaga politihjelm.

Deltakarar: Runar Løvfall (t.v.) og 
Joachim Nordbø sprang dei fem 
rundane som var obligatoriske. Dei 
hadde sikra seg ein fast sum frå 
sponsorane.

Fargerikt: Nokre stilte sporty og proft, andre satsa meir på ei fargerik og frisk framtoning.

To kvinner frå kunstkol-
lektivet Club Sandwich 
stiller i desse dagar ut 
verk i Galleri puls i Nor-
heimsund.
Sigbjørn linga (tekSt) 
larS arviD oMa (foto)
linga@hf.no
Giordana Victoria frå Mexico 
og Sonia Padilla frå Spania har 
opphald i Kunstnarhuset Messen 
i Ålvik.

Gjennom skulpturkunst med 
både klassiske materialar som 
leire og treverk og nye materia-
lar prøver dei å setja spørjeteikn 
ved røyndomen og synleggjera 
eit alternativt syn på samfunnet.

I galleriet stiller dei ut pro-
sjektet Non-organic present, der 

temaet er det identitetslause in-
dividet som lever innkapsla og 
isolert frå røyndomen.

I tillegg stiller sørkoreanske 
Oh Soon-Mi ut prosjektet 15 mi-
nutes of freedom, der tanken er at 
kunstnaren kan selja eit kvarter 
med fridom fanga i ein boks til 
personar som ikkje lever sitt eige 
liv.

– Når du kjøper boksen, får 
du retten til å tilbringa 15 minutt 
for deg sjølv, opplyser sørko-
reanaren, som tek 200 kroner for 
kvarteret.

Utstillinga vart opna av vara-
ordførar Heidi Sandven Botnen 
laurdag. Ho – altså utstillinga 
– vert ståande til 19. november. 
Victoria og Padilla vert å treffa i 
galleriet torsdag og fredag denne 
veka og neste veke.

Langvegsfarande 
kunstnarar i Kvam

Utstilling: Giordana Victoria (Mexico) og Sonia Padilla (Spania) stiller 
ut skulpturkunst i Norheimsund.

Laurdag kjem komponist 
og musikar Terje Isungset til 
Kabuso med Ice music.
larS arviD oMa

oma@hf.no

Isungset, som truleg er verdas 
einaste profesjonelle utøvar av 
is-musikk, har med seg vokalist 
Maria Skranes og forskar Silje 
Smith Johnsen frå Bjerknesinsti-
tuttet.

Konsertføredraget laurdag vil 
ifølgje ei pressemelding gje pu-
blikum innblikk i kva som skjer 
med dei store breane i verda, 
i fyrste rekkje Grønlandsisen. 
Gjennom forskarføredrag, visu-
ell design og surroundlys vert 
tilhøyrarane tekne med djupt inn 
i isverda, trass i den lune inne-
temperaturen.

I fjor kom Isungset sitt sjuan-
de ”is-album”, ei innspeling med 
tydeleg miljøfokus.

Innspelinga har opptak frå 

mange av verdas største og vik-
tigaste isførekomstar. Mellom 
anna hundre år gammal is frå 
sentrum av Antarktis, fem hun-
dre år gammal is frå Austfonna 
på Svalbard, sju hundre år gam-
mal is frå Val Senales i dei itali-
enske alpane og tusen år gammal 
is frå norske brear som Svart-
isen og Nigardsbreen. Isungset 
har også gjort opptak frå isfjell 
frå Grønlandsisen og frå sjø- og 
ferskvassis frå Norge, Sverige og 
Russland.

Det er over femten år sidan 
Isungset starta å eksperimentera 
med lyden av is, og har gjennom 
arbeidet med dette skapt omgre-
pet ice music.

Isungset vert rekna for å vera 
ein av Noregs fremste og mest 
innovative perkusjonistar.

Kabuso byd  
på lyden av is


